
Útdráttur	  

Á	  Íslandi	  er	  umfangsmikið	  bótakerfi	  til	  staðar	  en	  í	  verkefninu	  verða	  skoðaðir	  	  þrír	  flokkar	  

bóta	  sem	  tengjast	  sambúðarformi	  fólks.	  Bæturnar	  sem	  eru	  notaðar	  við	  útreikninga	  eru	  

barnabætur,	   húsaleigubætur	   og	   afslættir	   af	   leikskólagjöldum.	   Athugað	   verður	   hvernig	  

upphæðir	  bóta	  breytast	  eftir	  mismunandi	  sambúðarformi,	  eftir	  því	  hvort	  viðkomandi	  búi	  

einn,	   sé	   í	   skráðri	   eða	   óskráðri	   sambúð.	   Síðast	   nefndi	   kosturinn	   er	   ólöglegur	   ef	  

viðkomandi	  eru	  að	  þiggja	  bætur	  sem	  einstaklingar	  en	  búa	  í	  raun	  saman.	  

Í	   ljós	  kom	  að	  talsverður	  fjárhagslegur	  hvati	  er	  fyrir	  einstaklinga	  að	  skrá	  hjúskap	  sinn	  

ekki	  með	   það	   að	  markmiði	   að	   fá	   greiddar	   hærri	   bætur.	   Fjárhæðirnar	   sem	  munar	   um	  

miðað	   við	   forsendurnar	   í	   þessu	   verkefni	   eru	   nokkuð	   háar	   og	   því	   er	   einungis	   hægt	   að	  

gera	   ráð	   fyrir	   því	   að	   einhver	   fjöldi	   fólks	   stundi	   bótasvik	   hér	   á	   landi.	   Ekki	   eru	   til	  

upplýsingar	   um	  mögulegan	   fjölda	   einstaklinga	   sem	   stunda	   þess	   konar	   bótasvik	   hér	   á	  

landi.	  

Í	  verkefninu	  verður	  einnig	  farið	  yfir	  hvernig	  eftirliti	  er	  háttað	  af	  Tryggingastofnun	  og	  

hvaða	  viðurlög	  eru	  til	  staðar	  við	  bótasvikum.	  Til	  samanburðar	  er	  einnig	  farið	  yfir	  hvernig	  

eftirlit	   og	   viðurlög	   eru	   á	   Norðurlöndunum	   og	   verða	   þrjú	   lönd	   tekin	   til	   samanburðar,	  

Danmörk,	  Noregur	  og	  Svíþjóð.	  Eftirlitsheimildir	  Tryggingastofnunar	  eru	  ekki	   jafn	  miklar	  

og	  hjá	  systurstofnunum	  á	  Norðurlöndunum,	  einnig	  eru	  viðurlögin	  í	  fyrrnefndum	  löndum	  

nokkuð	  hörð	  og	  hafa	  dómar	  fallið	  í	  bótasvikamálum	  þar	  sem	  refsingin	  er	  fangelsisvist.	  Á	  

Íslandi	  hefur	  hins	  vegar	  aldrei	  fallið	  dómur	  í	  máli	  um	  bótasvik.	  	  

1 Inngangur	  	  

Á	  Íslandi	  er	  umfangsmikið	  bótakerfi	  til	  staðar	  en	  í	  þessari	  rannsókn	  er	  áætlað	  að	  skoða	  	  

þrjá	   flokka	   bóta	   sem	   tengjast	   sambúðarformi	   fólks.	  Markmiðið	   er	   að	   skoða	   hve	  mikil	  

fjárhagsleg	  áhrif	  eru	  af	  því	  fyrir	  fólk	  að	  skrá	  sig	  í	  sambúð.	  Eitthvað	  er	  um	  það	  hér	  á	  landi	  

að	  fólk	  skrái	  sig	  ekki	  í	  sambúð	  þegar	  það	  er	  í	  raun	  í	  sambúð	  með	  öðrum	  einstakling	  til	  að	  

fá	  hærri	  fjárhagslega	  aðstoð	  frá	  ríki	  og	  sveitarfélögum.	  

Í	  fyrri	  hluta	  ritgerðarinnar	  verður	  reiknað	  út	  hversu	  miklar	  bætur	  eru	  í	  boði	  miðað	  við	  

ákveðnar	  forsendur.	  	  Eins	  og	  áður	  sagði	  verða	  þrír	  flokkar	  bóta	  skoðaðir	  í	  þessu	  tilviki,	  en	  

þessir	  flokkar	  eru	  húsaleigubætur,	  barnabætur	  og	  afsláttur	  af	  leikskólagjöldum.	  Athugað	  

verður	  hve	  háar	  bæturnar	  eru	  fyrir	  einstakling,	  einstakling	  með	  barn	  og	  að	  lokum	  par	  í	  

sambúð.	  Einnig	  verður	  til	  samanburðar	  skoðað	  hversu	  háar	  bætur	  einstaklingar	  fá	  sem	  

búa	  saman	  sem	  par	  en	  eru	  ekki	  skráðir	  í	  sambúð.	  

Einnig	  verður	  gerð	  tilraun	  til	  að	  skoða	  hversu	  mikið	  er	  um	  bótasvik	  af	  þessu	  tagi	  hér	  á	  

landi,	  þ.e.	  að	   fólk	  skrái	  sig	  ekki	   í	   sambúð	  þegar	  það	  er	   í	   raun	   í	   sambúð,	   til	  að	   fá	  hærri	  

fjárhagslega	  aðstoð	  frá	  ríki	  og	  sveitarfélögum.	  	  

Að	   lokum	  verður	   tekið	   saman	  hvernig	   eftirlit	   og	   viðurlög	   eru	   við	   bótasvikum	  hér	   á	  

Íslandi,	  einnig	  verður	  athugað	  hvernig	  þessu	  er	  háttað	  á	  nokkrum	  Nörðurlöndum	  til	  að	  

fá	  samanburð	  á	  árangri	  eftirlits	  hér	  á	  landi.	  

2 Forsendur	  

Í	   þessu	   verkefni	   er	   markmiðið	   að	   	   bera	   saman	   upphæðir	   bóta	   sem	   bjóðast	  

sambúðarfólki	  og	  einstaklingum	  með	  tilliti	   til	  ákveðinna	  breyta.	  Ég	  ætla	  að	  skoða	   í	  því	  

samhengi	   húsleigubætur,	   barnabætur	   og	   afslætti	   af	   leiksskólagjöldum.	   Ætlunin	   er	   að	  

bera	  saman	  hve	  mikil	  þessi	  aðstoð	  er	  fyrir	  einstaklinga,	  annar	  þeirra	  er	  með	  eitt	  barn	  og	  

hinn	   býr	   einn.	   Næst	   ætla	   ég	   að	   skoða	   hve	   mikil	   aðstoðin	   væri	   fyrir	   þessa	   sömu	  

einstaklinga	  ef	  þeir	  byggju	  saman	  í	  skráðri	  sambúð.	  Einnig	  ætla	  ég	  að	  finna	  út	  hve	  mikið	  

sambúðarfólk	  með	  eitt	  barn	  á	   framfæri	   fær	   í	   bætur	  og	  afslætti	  þegar	   viðkomandi	  eru	  

ekki	   skráð	   í	   sambúð.	   Markmiðið	   með	   þessum	   samanburði	   er	   svo	   að	   sjá	   hve	   háar	  

upphæðir	  þetta	  eru	  og	  hvort	  hvati	   sé	   fyrir	   einstaklinga	  að	   skrá	  ekki	  hjúskap	   sinn	  með	  

það	  að	  markmiði	  að	  fá	  hærri	  bætur.	  

2.1 Nánar	  um	  útreikninga	  
Forsendurnar	   sem	   notaðar	   verða	   í	   útreikningum	   á	   bótum	   og	   afsláttum	   eru	   tveir	  

einstaklingar	  með	  mismunandi	  aðstæður.	  Einstaklingur	  1	  er	  einstæð	  móðir	  með	  eitt	  3	  

ára	  barn	  á	  framfæri	  sínu.	  Hún	  leigir	  íbúð	  í	  Hafnarfirði,	  er	  í	  fastri	  vinnu	  á	  daginn	  frá	  8	  til	  

16	   og	   verður	   því	   að	   hafa	   barnið	   sitt	   í	   8	   tíma	   vistun	   á	   leiksskóla	   alla	   virka	   daga.	  

Einstaklingur	   2	   er	   karlmaður	   sem	   er	   líka	   í	   fastri	   vinnu	   en	   hann	   býr	   einn	   í	   leiguíbúð	   í	  

Hafnarfirði.	  	  

Til	  að	  einfalda	  rannsóknina	  og	  fá	  nákvæmari	  niðurstöður	  eru	  þau	  með	  jafnháar	  tekjur	  

2,8	  milljónir	  króna	  á	  ári	  eða	  um	  233	  þúsund	  krónur	  á	  mánuði.	  Þau	  greiða	  einnig	  sömu	  

upphæð	  í	  leigu	  eða	  110	  þúsund	  krónur	  á	  mánuði.	  Báðir	  einstaklingar	  eru	  eignalausir	  til	  

að	  einfalda	  útreikninga.	  

Skoðuð	  verða	  þrjú	  tilvik	  þar	  sem	  þessir	  tveir	  einstaklingar	  eru	  par	  en	  þau	  eru	  að	  velta	  

því	  fyrir	  sér	  hvernig	  sé	  hagkvæmast	  fyrir	  þau	  að	  haga	  búskap	  sínum.	  Í	  fyrsta	  lagi	  að	  þau	  

búi	  saman	  og	  skrái	  sig	  í	  sambúð,	  í	  öðru	  lagi	  að	  þau	  búi	  sem	  einstaklingar	  á	  sitthvorum	  

staðnum,	  og	  í	  þriðja	  lagi	  að	  þau	  búi	  saman	  en	  séu	  ekki	  skráð	  með	  sama	  lögheimilið	  og	  

þar	  af	  leiðandi	  ekki	  skráð	  í	  sambúð.	  Síðast	  nefndi	  kosturinn	  er	  að	  sjálfsögðu	  ekki	  löglegur	  

ef	  viðkomandi	  þiggur	  bætur	  sem	  einstaklingur.	  	  

3 Hvaða	  bætur	  og	  afslættir	  eru	  í	  boði?	  

Almannatryggingar	   eru	   nokkuð	   stór	   hluti	   af	   útgjöldum	   vestrænna	   landa.	   Undir	  

almannatryggingar	   falla	   atvinnuleysistryggingar,	   sjúkratryggingar,	   lífeyristryggingar	   og	  

barnabætur	  svo	  dæmi	  séu	  nefnd.	  	  (Arnaldur,	  2011)	  

Á	  vesturlöndum	  er	  hlutfall	  almannatrygginga	  af	  vergri	   landsframleiðslu	  mismunandi	  

en	  algengast	  er	  að	  hlutfallið	  sé	  á	  milli	  5-‐	  20%	  af	  vergri	  landsframleiðslu.	  	  (OECD,	  2013)	  

Hlutfall	  almannatrygginga	  hér	  á	  landi	  árið	  2013	  var	  9%	  af	  vergri	  landsframleiðslu	  eða	  

um	  160	  milljarðar	  samkvæmt	  	  bráðabirgðatölum	  Hagstofunnar	  fyrir	  árið	  2013.	  (Hagstofa	  

Íslands,	  2014)	  

Í	  þessu	  verkefni	  er	  ætlunin	  að	  skoða	  aðeins	  þrjá	  flokka	  sem	  fara	  hér	  á	  eftir,	  en	  fleiri	  

bætur	  eru	  í	  boði	  fyrir	  einstaklinga	  sem	  eru	  einstæðir	  foreldrar	  eins	  og	  til	  dæmis	  mæðra-‐	  

og	  feðralaun.	  

3.1 Húsaleigubætur	  
Húsaleigubótum	  er	  ætlað	  að	  lækka	  kostnað	  við	  húsaleigu	  fyrir	  þá	  einstaklinga	  sem	  eru	  

tekjulágir.	   Þessar	   bætur	   geta	   verið	   hlutfallslega	   stór	   hluti	   af	   húsnæðiskostnaði.	  

Sveitarfélög	   sjá	   um	   greiðslu	   húsaleigubóta	   og	   eru	   umsóknir	   afgreiddar	   af	  

félagsmálanefnd	  viðkomandi	  sveitarfélags.	  	  (Alþingi,	  1998)	  	  

3.1.1 Upphæðir	  húsaleigubóta	  árið	  2013	  

! Grunnfjárhæð	  á	  hverja	  leiguíbúð	  eru	  17.500	  kr	  á	  mánuði	  

! Vegna	   barna	   sem	   eiga	   lögheimili	   í	   leiguíbúð	   eru	   greiddar	   viðbætur,	   en	   þær	  
hækka	   eftir	   fjölda	   barna	   sem	   búa	   í	   húsnæðinu.	   Viðbót	   fyrir	   fyrsta	   barn	   eru	  
14.000	  kr,	  fyrir	  annað	  barn	  8.500	  kr	  og	  fyrir	  þriðja	  barn	  5.500	  kr.	  

! Til	  hækkunar	  bótanna	  koma	  svo	  15%	  af	   leiguverði	  sem	  fellur	  á	  bilinu	  20.000	  
krónur	  til	  50.000	  krónur.	  

! Húsaleigubætur	   verða	   þó	   aldrei	   hærri	   en	   50.000	   kr	   á	   mánuði	   eða	   50%	   af	  
leigufjárhæð.	  

	  (Velferðarráðuneytið,	  2013)	  

3.1.2 Þættir	  sem	  skerða	  húsaleigubætur	  

Við	  útreikning	  húsaleigubóta	  eru	   tveir	  þættir	   sem	  skerða	  húsaleigubætur,	   	  en	  það	  eru	  

heildartekjur	  og	  heildareignir	  að	  frádregnum	  skuldum:	  

! Húsaleigubætur	   skerðast	   um	   0,67%	   af	   heildar	   árstekjum	   sem	   eru	   umfram	  
2.550.000	  kr.	  

o Með	   heildar	   árstekjum	   er	   miðað	   við	   tekjur	   allra	   sem	   eru	   með	  
lögheimili	  eða	  aðsetur	  í	  leiguhúsnæðinu.	  

o Séu	   börn	   umsækjanda	   20	   ára	   eða	   eldri	   teljast	   þær	   með,	   nema	   að	  
viðkomandi	  stundi	  skólanám	  í	  6	  mánuði	  eða	  lengur	  á	  ári.	  

! Ef	   umsækjandi	   á	   samanlagðar	   eignir,	   þegar	   skuldir	   hafa	   verið	   dregnar	   frá,	  
hærri	  en	  6.651.000	  kr,	  þá	  reiknast	  25%	  þeirrar	  fjárhæðar	  sem	  er	  umfram	  sem	  
tekjur.	  

o Við	  útreikninginn	  er	  miðað	  við	  samanlagðar	  eignir	  allra	  þeirra	  sem	  eru	  
með	  lögheimili	  eða	  aðsetur	  í	  leiguhúsnæðinu.	  

	  (Velferðarráðuneytið,	  2013)	  

3.2 Barnabætur	  
Á	  Íslandi	  var	  byrjað	  að	  greiða	  barnabætur	  árið	  1947.	  Markmiðið	  með	  þeim	  var	  að	  draga	  

úr	   fátækt	   og	   jafna	   út	   tekjuójöfnuð.	  Með	   greiðslu	   barnabóta	   var	  markmiðið	   að	   hjálpa	  

foreldrum	   sem	   höfðu	   litlar	   tekjur	   að	   bjóða	   börnunum	   sínum	   upp	   á	   betri	   kjör.	  

Barnabætur	   voru	   í	   byrjun	   nefndar	   fjölskyldubætur.	   Í	   upphafi	   voru	   fjölskyldubæturnar	  

aðeins	  greiddar	  til	  fjölskyldna	  með	  fjögur	  börn	  eða	  fleiri,	  en	  það	  var	  gert	  til	  þess	  að	  til	  að	  

lágmarka	   kostnað.	   	   Árið	   1960	   var	   lögunum	   breytt	   og	   barnabætur	   voru	   greiddar	  með	  

öllum	  börnum.	  Í	  upphafi	  voru	  þær	  ótekjutengdar,	  en	  frá	  1984	  jókst	  tekjutengingin	  með	  

hverju	  árinu.	  (Guðrún	  Björk	  Eydal	  og	  Stefán	  Ólafsson,	  2008)	  

Barnabætur	   nú	   til	   dags	   eru	   eru	   greiddar	   með	   hverju	   barni	   undir	   18	   ára	   aldri	   á	  

tekjuárinu,	  sem	  heimilisfast	  er	  á	  Íslandi	  og	  á	  framfæri	  skattskylds	  aðila.	  Framfærandi	  er	  

sá	  aðili	  sem	  barnið	  býr	  hjá,	  en	  sá	  sem	  greiðir	  meðlag	  með	  barni	  telst	  ekki	  framfærandi	  

þess	   í	   þessu	   sambandi.	   Hjón	   og	   sambúðarfólk	   sem	   eru	   skattlögð	   saman	   skv.	   62	   gr.	  

tekjuskattslaga	   teljast	   bæði	   vera	   framfærendur	   og	   skiptast	   barnabætur	   á	  milli	   þeirra.	  

Hið	  sama	  gildir	  um	  sambúðarfólk	  sem	  óskar	  ekki	  eftir	  að	  vera	  skattlagt	  saman	  skv.	  62	  gr.	  

tekjuskattslaganna.	  	  (Alþingi,	  2004)	  	  

Tekjutengdar	  barnabætur	  hjá	  pörum	  sem	  eru	  í	  skráðri	  sambúð	  eru	  árlega	  167.564	  kr	  

með	   fyrsta	   barni	   en	   199.355	   kr	   með	   hverju	   barni	   umfram	   eitt	   barn.	   Hjá	   einstæðum	  

foreldrum	  eru	  tekjutengdar	  barnabætur	  með	  fyrsta	  barni	  279.086	  kr	  en	  286.288	  kr	  með	  

hverju	  barni	  umfram	  eitt.	  Barnabæturnar	  skerðast	  í	  hlutfalli	  við	  tekjuskattsstofn	  umfram	  

4.800.000	   kr	   hjá	  hjónum	  og	   sambúðarfólki,	   en	   við	   2.400.000	   kr	   hjá	   einstæðu	   foreldri.	  

Skerðingarhlutfallið	  er	  3%	  með	  einu	  barni,	  2%	  með	  tveimur	  börnum	  og	  7%	  með	  þremur	  

börnum	  eða	  fleiri.	  Til	  viðbótar	  við	  tekjutengdar	  barnabætur	  eru	  greiddar	  árlega	  100.000	  

kr	  í	  barnabætur	  með	  öllum	  börnum	  yngri	  en	  sjö	  ára	  á	  tekjuárinu	  og	  er	  skerðingarhlutfall	  

þeirra	  3%	  með	  hverju	  barni.	  	  (Alþingi,	  2004)	  

Tafla	  1:	  Barnabætur	  á	  mánuði	  2013	  

Óskertar(barnabætur(með(
fyrsta(barni

Óskertar(barnabætur(með(
hverju(barni(umfram(eitt

Bætur(vegna(barna(
yngri(en(7(ára

Einstæðir(foreldrar 13.964 16.613 8.333

Hjón(og(sambúðarfólk 23.257 23.857 8.333 	  

Óskertar	  barnabætur	  á	  mánuði	  (Alþingi,	  2004)	  

3.3 Afslættir	  af	  leikskólagjöldum	  
Leikskólar	  eru	  reknir	  af	  sveitafélögum	  og	  er	  þeim	  heimilt	  að	  ákveða	  gjaldskrá	  leiksskóla	  í	  

sínu	   sveitafélagi.	   Gjaldtakan	   má	   þó	   ekki	   vera	   hærri	   fjárhæð	   en	   sem	   nemur	  

meðalraunkostnaði	  við	  dvöl	  hvers	  leiksskólabarns	  í	  leikskólum	  á	  vegum	  sveitarfélagsins.	  	  

(Alþingi,	  2008)	  

Forsendurnar	   í	   verkefninu	   eru	   þær	   að	   einstaklingurinn	   með	   barnið	   er	   búsett	   í	  

Hafnarfirði	  og	  því	  skal	  skoða	  gjaldskrá	  Hafnarfjarðarbæjar	  við	  útreikningana.	  

Í	   Hafnarfirði	   er	   veittur	   viðbótar	   afsláttur	   af	   leiksskólagjöldum,	   en	   þessi	   afsláttur	   er	  

tekjutengdur	  samkvæmt	  eftirfarandi	  töflu:	  

Tafla	  2:	  Viðbótarafsláttur	  af	  leikskólagjöldum	  2013,	  Hafnarfjarðarbær	  

Brúttótekjur**ári Brúttótekjur*á*mánuði Afsláttur
0*til*2.951.739*kr 245.978*kr 40%

2.951.740*til*3.542.086*kr 295.174*kr 20%
0*til*4.132.434*kr 344.377*kr 40%

4.132.435*til*4.958.921*kr 413.243*kr 20%
Fólk*í*sambúð

Einstaklingur

	  

	  (Hafnarfjarðarbær,	  2013)	  

Samkvæmt	  gjaldskrá	  leikskóla	  í	  Hafnarfirði	  er	  grunngjald	  á	  hverja	  klukkustund	  3.090	  

kr	   á	   mánuði.	   Það	   þýðir	   að	   fyrir	   8	   klukkustunda	   vistun	   er	   grunngjaldið	   24.720	   kr	   án	  

viðbótarafsláttar.	  Fullt	  verð	  er	  greitt	  fyrir	  fæði	  en	  samtals	  er	  gjaldið	  fyrir	  fæði	  7.863	  kr	  á	  

mánuði.	  Leikskólagjöld	  eru	  ekki	  innheimt	  allt	  árið	  heldur	  rúma	  11	  mánuði	  á	  ári	  þar	  sem	  

öll	  börn	  eiga	  að	   taka	  5	  vikna	   sumarleyfi,	   enda	   loka	   leiksskólar	   venjulega	  á	   sumrin,	  hjá	  

Hafnarfjarðarbæ	  eru	  því	  leikskólagjöld	  ekki	  innheimt	  í	  júlí.	  	  (Hafnarfjarðarbær,	  2013)	  

4 Útreikningar	  á	  bótum	  og	  afslætti	  

Í	   þessum	   hluta	   af	   verkefninu	   ætla	   ég	   að	   skoða	   hversu	   miklar	   fjárhæðir	   viðkomandi	  

einstaklingar	   eru	   að	   fá	   í	   bætur	   og	   afslætti	   eftir	  mismunandi	   sambúðarstöðu.	   Ég	  mun	  

byrja	  á	  því	  að	  reikna	  hvernig	  þetta	  kemur	  út	  ef	  viðkomandi	  einstaklingar	  eru	  skráðir	  sem	  

einstaklingar,	   hvernig	   þetta	   breytist	   við	   að	   einstaklingarnir	   skrái	   sig	   í	   sambúð	   og	   að	  

lokum	   hvernig	   þetta	   kemur	   út	   ef	   einstaklingarnir	   búa	   saman	   en	   eru	   ekki	   skráðir	   í	  

sambúð.	  

4.1 Útreikningar	  einstaklingar	  

4.1.1 Einstaklingur	  1	  

Umræddur	  einstaklingur	  	  er	  kona	  sem	  býr	  í	  Hafnarfirði	  og	  leigir	  þar	  íbúðarhúsnæði.	  Hún	  

á	  rétt	  á	  húsaleigubótum	  og	  barnabótum	  vegna	  þess	  að	  hún	  er	  með	  eitt	  barn	  á	  framfæri.	  

Hún	   er	   einnig	   með	   tiltölulega	   lágar	   tekjur	   svo	   að	   hún	   á	   einnig	   rétt	   á	   afslætti	   á	  

leiksskólagjöldum.	  

4.1.1.1 Húsaleigubætur	  

Konan	  greiðir	  110.000	  kr	  í	  húsaleigu	  á	  mánuði	  fyrir	  þriggja	  herbergja	  íbúð	  í	  Hafnarfirði.	  

Hún	  er	  með	  2.8	  milljónir	  króna	   í	  heildar	   tekjur	  á	  ári.	  Þegar	  upplýsingarnar	  úr	  kafla	  3.1	  

eru	   notaðar	   kemur	   í	   ljós	   að	   fullar	   húsaleigubætur	   eru	   36.000	   áður	   en	   tekið	   tillit	   til	  

tekjuskerðingar.	   Húsleigubætur	   skerðast	   um	   6.700	   kr	   á	   hverja	   milljón	   umfram	  

2.550.000.	   Húsaleigubæturnar	   skerðast	   því	   um	   1.675	   kr	   á	   mánuði.	  

Heildarhúsaleigubætur	  hennar	  verða	  því	  34.325	  kr	  á	  mánuði.	  

4.1.1.2 Leikskólagjöld	  

Konan	  hefur	  barn	  sitt	  í	  8	  tíma	  dagvistun	  á	  leikskóla	  sem	  er	  í	  Hafnarfirði.	  Grunngjaldið	  til	  

greiðslu	   fyrir	   utan	   fæðisgjald	   er	   24.720	   eins	   og	   áður	   kom	   fram	   í	   kafla	   3.3	   um	  

leikskólagjöld.	  Þar	  sem	  konan	  er	  einstæð	  með	  lágar	  tekjur	  á	  hún	  rétt	  á	  viðbótarafslætti	  

samkvæmt	   töflu	   2,	   en	   þar	   kemur	   fram	   að	   hún	   á	   rétt	   á	   40%	   viðbótarafslætti.	  

Heildargjaldið	   fyrir	   utan	   fæðisgjald	   verður	   14.832	   kr.	   Hér	   er	   hún	   því	   að	   fá	   í	   afslátt	  

samtals	   9.888	   kr	   á	   mánuði.	   Fæðisgjaldið	   er	   7.863	   kr	   á	   mánuði	   svo	   heildarkostnaður	  

vegna	  leikskóla	  er	  samtals	  er	  22.695	  krónur	  á	  mánuði.	  

4.1.1.3 Barnabætur	  

Eins	  og	  áður	  hefur	  komið	  fram	  er	  konan	  einstæð	  með	  barn	  á	  leiksskólaaldri.	  Hún	  á	  því	  

rétt	  á	  barnabótum	  sem	  einstætt	  foreldri	  ásamt	  því	  að	  fá	  viðbótar	  barnabætur	  fyrir	  barn	  

undir	  7	  ára	  aldri.	  Samkvæmt	  upplýsingunum	  í	  kafla	  3.2.	  eru	  almennar	  barnabætur	  sem	  

hún	  á	  rétt	  á	  vegna	  barnsins	  279.086	  kr,	  og	  viðbótar	  barnabætur	  vegna	  barns	  yngri	  en	  7	  

ára	  100.000	  kr.	  En	  þar	  sem	  tekjuskattsstofn	  hennar	  er	  2.800.000	  kr	  og	  skerðingarmörkin	  

2.400.000,	  þá	  er	  stofn	   til	   skerðingar	  400.000	  kr.	  Almennu	  barnabæturnar	  skerðast	  um	  

3%	  með	  einu	  barni	  og	  viðbótar	  barnabætur	  vegna	  barna	  yngri	  en	  7	  ára	  skerðast	  einnig	  

um	  3%.	  Skerðingin	  er	  því	  samtals	  6%	  af	  400.000	  kr,	  eða	  24.000	  kr.	  Heildar	  barnabætur	  

konunnar	  vegna	  barnsins	  eru	  því	  355.086	  kr.	  

4.1.2 Einstaklingur	  2	  

Umræddur	   einstaklingur	   er	  maður	   sem	   býr	   einn	   í	   leiguhúsnæði	   í	   Hafnarfirði.	   Hann	   á	  

engin	  börn	  svo	  einu	  bæturnar	  sem	  hann	  á	  rétt	  á	  sem	  einstaklingur	  í	  þessu	  verkefni	  eru	  

húsaleigubætur.	  

4.1.2.1 Húsaleigubætur	  

Maðurinn	  býr	   í	   tveggja	  herbergja	   íbúð	   í	  Hafnarfirði	  og	  greiðir	   í	   leigu	  110.000	  krónur	  á	  

mánðuði.	   Samkvæmt	   kafla	   3.1	   eru	   fullar	   húsaleigubætur	   sem	   hann	   getur	   fengið	   sem	  

einstaklingur	   22.000	   krónur,	   en	   eins	   og	   fram	   kom	   áður	   skerðast	   húsaleigubætur	   um	  

6.700	  kr	  á	  hverja	  milljón	  umfram	  2.550.000	  kr	   í	  heildartekjur	  á	  ári.	  Tekjur	  hans	  skerða	  

því	   húsaleigubæturnar	   um	   1.675	   krónur	   á	   mánuði.	   Samtals	   fær	   hann	   því	   á	   mánuði	  

20.325	  krónur	  á	  mánuði	  í	  húsaleigubætur.	  

	  

4.2 Útreikningar	  skráð	  sambúð	  
Í	  þessum	  kafla	  mun	  ég	  skoða	  hvaða	  bætur	  og	  afslátt	  þessir	  tveir	  einstaklingar	  eiga	  rétt	  á	  

þegar	   þeir	   ákveða	   að	   búa	   saman.	   Þau	   skrá	   sig	   í	   sambúð	   og	   sækja	   um	   bætur	   sem	  

sambúðarfólk.	  Maðurinn	  segir	  upp	  sinni	   leiguíbúð	  og	  flytur	   inn	   í	   íbúðina	  sem	  konan	  er	  

að	   leigja	  og	   skráir	   lögheimilið	   sitt	  þar.	  Þau	   skrá	   sig	   í	   sambúð	  og	  eiga	  því	   kost	  á	  því	  að	  

samnýta	  skattkort,	  en	  þau	  þurfa	  ekki	  að	  nýta	  sér	  það	  þar	  sem	  þau	  eru	  bæði	  í	  vinnu	  og	  

fullnýta	  skattkort	  sín.	  	  

4.2.1 Húsaleigubætur	  

Fullar	  húsaleigubætur	  sem	  þau	  geta	   fengið	  sem	  par	  skráð	   í	  sambúð	  með	  eitt	  barn	  eru	  

36.000	  kr	  en	  þar	  sem	  nú	  eru	  tekjur	  þeirra	  beggja	  notaðar	  við	  útreikninginn	  eru	  þau	  nú	  

með	  samanlagðar	  tekjur	  upp	  á	  5,6	  milljónir.	  Húsaleigubæturnar	  skerðast	  um	  6.700	  kr	  á	  

hverja	  milljón	  umfram	  2.550.000	  kr	  og	  skerðast	  þær	  því	  samtals	  um	  20.435	  kr	  og	  fá	  þau	  

því	  í	  húsaleigubætur	  fyrir	  leiguíbúðina	  15.565	  kr.	  

4.2.2 Leikskólagjöld	  

Þar	  sem	  þau	  eru	  nú	  skráð	  í	  sambúð	  og	  með	  5,6	  milljónir	  á	  ári	  í	  samanlagðar	  tekjur,	  þá	  er	  

ekki	  lengur	  til	  staðar	  réttur	  á	  viðbótarafslætti	  á	  leiksskólagjöldum.	  Leiksskólagjöldin	  eru	  

því	  án	  afsláttar	  24.720	  kr	  ásamt	  fæðisgjaldi	  7.863	  kr,	  samtals	  32.583	  krónur.	  

4.2.3 Barnabætur	  

Sem	   sambúðarfólk	   fá	   þau	   lægri	   almennar	   barnabætur	   eða	   167.564	   kr,	   en	  

viðbótarupphæðin	   sem	  þau	   fá	   vegna	  barns	   yngri	   en	   7	   ára	   helst	   sú	   sama	  og	   áður	   eða	  

100.000	  kr.	  Heildartekjur	  þeirra	  eru	  5,6	  milljónir	  en	  skerðingarmörkin	  eru	  4,8	  milljónir	  

og	   er	   því	   stofn	   til	   skerðingar	   800	   þúsund	   krónur.	   Af	   almennum	   barnabótum	   er	  

skerðingarhlutfallið	  3%	  með	   fyrsta	  barni	  og	  af	   viðbótar	  barnabótunum	  3%.	  Samtals	  er	  

því	   skerðingarhlutfallið	   6%	   af	   800	   þúsund	   krónum,	   eða	   48.000	   krónur.	  

Heildarbarnabætur	   sem	   þau	   fá	   greiddar	   sem	   sambúðarfólk	   eru	   því	   219.564	   krónur.	  

Barnabæturnar	  eru	  greiddar	  til	  þeirra	  beggja	  þar	  sem	  þau	  eru	  nú	  bæði	  framfærsluskyld	  

gagnvart	  barninu	  sem	  sambúðarfólk.	  

4.3 Útreikningar	  óskráð	  sambúð	  
Í	  þessum	  kafla	  mun	  ég	  skoða	  hvernig	  dæmið	  kemur	  út	  ef	  þessir	  einstaklingar	  ákveða	  að	  

búa	  saman	  en	  kjósa	  að	  skrá	  sig	  ekki	  í	  sambúð.	  Maðurinn	  mun	  flytja	  inn	  í	  íbúð	  konunnar,	  

og	   færa	   lögheimi	   sitt	   til	   foreldra	   sinna.	   Útreikningarnir	   eru	   þeir	   sömu	   og	   hjá	   konunni	  

þegar	  hún	  var	  einstæð.	   Íbúðin	  sem	  þau	  búa	   í	  er	   skráð	  á	  konuna	  og	   fær	  hún	  því	   sömu	  

húsaleigubæturnar	  eða	  34.325	  kr	  á	  mánuði.	  	  

Þar	  þessir	  einstaklingar	  eru	  ekki	  í	  skráðri	  sambúð	  í	  þessu	  tilviki	  er	  maðurinn	  ekki	  með	  

framfærsluskyldu	   gagnvart	   barninu.	   Barnabæturnar	   eru	   því	   reiknaðar	   miðað	   við	   að	  

konan	  sé	  einstæð.	  Barnabæturnar	  fyrir	  konuna	  skráða	  sem	  einstæða	  eru	  355.086	  kr.	  

Það	   sama	   á	   við	   þegar	   reiknaður	   er	   út	   afsláttur	   af	   leiksskólagjöldum	   fyrir	   barnið.	  

Konan	  fær	  afslátt	  af	  þeim	  þar	  sem	  hún	  er	  einstæð	  með	  lágar	  tekjur	  en	  leiksskólagjöldin	  

voru	  reiknuð	  22.695	  kr	  á	  mánuði.	  

4.4 Niðurstöður	  útreikninga	  
Í	   þessum	   kafla	  mun	   ég	   taka	   saman	   þær	   upphæðir	   sem	   viðkomandi	   einstaklingar	   fá	   í	  

bætur	   og	   afslætti	   eftir	   mismunandi	   sambúðarformi	   og	   reikna	   út	   hve	   háar	   fjárhæðir	  

þetta	  eru	  á	  ársgrundvelli.	  

4.4.1 Einstaklingar	  

Skráð	  sem	  einstaklingar	  fá	  þau	  alla	  þá	  félagslegu	  aðstoð	  sem	  skoðuð	  hefur	  verið	  í	  þessu	  

verkefni.	   Í	  húsaleigubætur	   fá	  þau	  samtals	  54.650	  krónur	  á	  mánuði	  eða	  á	  ársgrundvelli	  

655.800	   krónur,	   barnabætur	   til	   konunnar	   vegna	   barnsins	   eru	   355.086	   krónur	   á	   ári	   og	  

heildarafsláttur	  af	  leikskólagjöldum	  sem	  konan	  fær	  er	  108.768	  krónur	  á	  ári.	  

4.4.2 Skráð	  sambúð	  

Í	   skráðri	   sambúð	   fá	   þau	   húsaleigubætur	   og	   barnabætur,	   en	   afslátturinn	   af	  

leikskólagjöldunum	   fellur	   niður	   þar	   sem	   saman	   eru	   þau	   of	   tekjuhá	   til	   að	   fá	   afslátt.	  

Húsaleigubæturnar	  sem	  þau	   fá	  eru	  15.565	  krónur	  á	  mánuði	  eða	  186.780	  krónur	  á	  ári.	  

Barnabætunar	  sem	  þau	  fá	  greiddar	  eru	  nú	  samtals	  219.564	  krónur	  á	  ári.	  

4.4.3 Óskráð	  sambúð	  

Sem	   einstaklingar	   sem	   búa	   saman	   en	   eru	   ekki	   skráð	   í	   sambúð	   eru	   það	   nánast	   sömu	  

tölurnar	  og	  þau	  myndu	   fá	   sem	  einstaklingar	   fyrir	  utan	  það	  að	  maðurinn	   fær	  nú	  engar	  

húsaleigubætur	  þar	  sem	  hann	  er	  ekki	  að	  leigja	  húsnæði.	  Húsaleigubæturnar	  sem	  konan	  

fær	   greiddar	   eru	   34.325	   krónur	   á	   mánuði,	   411.900	   krónur	   á	   ári.	   Barnabæturnar	   eru	  

greiddar	  til	  konunnar	  og	  eru	  þær	  sömu	  og	  ef	  væri	  hún	  skráð	  sem	  einstaklingur,	  355.086	  

krónur	   á	   ári.	   Konan	   heldur	   afslættinum	   af	   leikskólagjöldunum	   og	   eru	   þau	   108.768	  

krónur	  á	  ári.	  

5 Er	  hvati	  til	  að	  svíkja	  út	  bætur?	  

Þessari	   spurningu	   verður	   best	   svarað	  með	  því	   að	   skoða	  hver	   fjárhagslegur	   ábati	   er	   af	  

þessum	   þrem	   búsetuformum.	   Í	   töflu	   3	  má	   sjá	   samantekt	   af	   fjárhagslegum	   ábata.	   Þar	  

sést	  að	  bætur	  og	  afslættir	  minnka	  umtalsvert	  við	  það	  að	  einstaklingarnir	  ákveða	  að	  búa	  

saman	   og	   skrá	   sig	   í	   sambúð.	   En	   á	  móti	   kemur	   að	   kostnaður	   við	   að	   halda	   tvö	   heimili	  

minnkar	  þar	  sem	  það	  þarf	  aðeins	  að	  borga	  eina	  húsaleigu	  og	  annar	  kostnaður	  sem	  fylgir	  

því	  að	  halda	  heimili	  deilist	  nú	  á	  tvo	  einstaklinga.	  Það	  sést	  einnig	  að	  við	  þá	  ákvörðun	  að	  

búa	  saman	  en	  að	  skrá	  sambúðina	  ekki	  og	  að	  hafa	  lögheimili	  annars	  einstaklingsins	  skráð	  

annars	  staðar	  þá	  halda	  þau	  í	  mikið	  af	  bótum	  og	  afslætti	  sem	  þau	  myndu	  annars	  missa	  

við	  skráningu	  í	  sambúð.	  	  

Það	   er	   því	   talsverður	   hvati	   fyrir	   fólk	   að	   skrá	   sig	   ekki	   í	   hjúskap,	   en	   eftir	   því	   sem	  

börnunum	   fjölgar	   hækka	   bæði	   húsaleigubætur	   og	   barnabætur	   umtalsvert	   og	   því	   er	  

jafnvel	  meiri	  hvati	  fyrir	  fólk	  sem	  á	  fleiri	  en	  eitt	  barn	  að	  skrá	  sig	  ekki	  í	  sambúð.	  

Tafla	  3:	  Samantekt	  á	  bótum	  og	  afsláttum	  á	  ári	  

Húsaleigubætur Barnabætur
Afsláttur3af3

leikskólagjöldum
Samtals

Einstaklingar 655.8003kr 355.0863kr 108.7683kr 1.119.6543kr
SambúðG3Skráð 168.7803kr 219.5643kr G 388.3443kr
SambúðG3Óskráð 411.9003kr 355.0863kr 108.7683kr 875.7543kr 	  

(Samantekt	  á	  bótum	  samkvæmt	  kafla	  4)	  

	  

5.1 Umfang	  vandans	  á	  Íslandi	  
Stofnunum	  hér	   á	   landi	  hefur	   skort	  heimildir	   til	   að	   koma	  upp	  um	  bótasvik.	   Samkvæmt	  

Höllu	   Bachman	   Ólafsdóttur,	   forstöðumanni	   Tryggingastofnunar	   árið	   2010	   var	   stærsta	  

vandamál	   stofnunarinnar	   varðandi	   bótasvik	   þau	  mál	   þar	   sem	   einstaklingar	   skrá	   ranga	  

búsetu	  með	   það	   að	  markmiði	   að	   fá	   bætur	   sem	   þeir	   eiga	   á	   ekki	   rétt	   á.	   Oftar	   en	   ekki	  

þræta	   einstaklingar	   fyrir	   að	   þeir	   séu	   ranglega	   skráðir,	   og	   í	   flestum	   tilfellum	   er	   um	   að	  

ræða	  einstaklinga	  sem	  eiga	  saman	  barn	  eða	  jafnvel	  fleiri	  en	  eitt	  barn.	   	   (Morgunblaðið,	  

2010)	  

Lög	   nr.73/1952 um	   tilkynningu	   aðseturskipta	   taka	   á	   skyldum	   einstaklinga	   til	   að	  

tilkynna	   um	   allar	   breytingar	   á	   aðsetri.	   Í	   2.gr.	   laganna	   segir	   að	   einstaklingar	   sem	   flytja	  

aðsetur	  sitt	  innan	  sveitarfélags	  séu	  skyldugir	  til	  að	  tilkynna	  það	  viðkomandi	  sveitarstjórn	  

áður	   en	   7	   dagar	   eru	   liðnir	   frá	   flutningum.	   Í	   3	   gr.	   laganna	   er	   síðan	   sagt	   til	   um	  

aðseturskipti	  á	  milli	  sveitarfélaga,	  en	  aðili	  er	  einnig	  skyldugur	  til	  að	  tilkynna	  þau	  áður	  en	  

7	  dagar	   eru	   liðnir	   frá	   flutningum.	   Í	   14	   gr.	   þessara	   sömu	   laga	   segir	   að	   lögreglustjórar	   í	  

hverju	   umdæmi	   skuli	   hafa	   eftirlit	   á	   framkvæmd	   laganna	   og	   aðstoða	   Þjóðskrá	   og	  

sveitastjórnir	  við	  framkvæmdina.	   (Alþingi,	  1952)	  	  

Samkvæmt	  forstöðumanni	  Tryggingastofnunar	  nýtir	  Þjóðskrá	  sér	  ekki	  úrræði	  laga	  nr.	  

73/1952	  við	  það	  að	  staðfesta	  að	  búseta	   fólks	   sé	   rétt	   skráð	  samkvæmt	  Þjóðskrá.	  Þetta	  

skapar	   vandamál	   fyrir	   Tryggingastofnun,	   enda	   kemur	   það	   í	   veg	   fyrir	   að	   hægt	   sé	   að	  

uppræta	  erfiðustu	   tilvik	   bótasvika.	   	   Einstaklingar	   sem	  búa	   saman	  en	  eru	  ekki	   skráðir	   í	  

sambúð	   geta	   fengið	   ýmsar	   greiðslur	   frá	   Tryggingastofnun,	   en	   bætur	   geta	   numið	  

milljónum	  fyrir	  eitt	  par.	  Taka	  má	  dæmi	  um	  bótasvik	  sem	  komust	  upp,	  þar	  sem	  par	  sem	  á	  

þeim	   tíma	   áttu	   saman	   fjögur	   börn	   á	   aldrinum	  4	   til	   11	   ára	   sviku	   út	   bótagreiðslur.	   Þau	  

höfðu	   haft	   lögheimilið	   skráð	   á	   sitthvorum	   staðnum	  þegar	   í	   raun	   bjuggu	   þau	   saman.	   Í	  

þessu	  tilviki	  spöruðust	  meðlagsgreiðslur	  upp	  á	  11	  milljónir	  króna,	  auk	  annara	  bóta	  sem	  

spöruðust	  hjá	   ríki	  og	   sveitarfélagi.	  Ef	   svikin	  hefðu	  uppgötvast	   fyrr	  hefði	   verið	  hægt	  að	  

spara	  meira.	  	  (Morgunblaðið,	  2010)	  

	  Einungis	  er	  mögulegt	  að	   leiðrétta	  skráða	  búsetu	  frá	  þeim	  tíma	  sem	  það	  sannast	  að	  

fólk	   hafi	   verið	  með	   ranglega	   skráða	   búsetu.	   Þess	   vegna	   getur	   það	   verið	   vandamál	   að	  

endurheimta	   bætur	   aftur	   í	   tímann.	   Sönnunarbyrðin	   er	   öll	   á	   Tryggingastofnun	   um	   að	  

sanna	   að	   fólk	   hafi	   skráð	   ranga	   búsetu	   fram	   að	   þeim	   tíma	   er	   upp	   komst	   um	   svikin.	  

Réttast	  væri	  að	   fólk	  bæri	   sjálft	   sönnunarbyrðina	  á	  því	  að	  áður	  en	  svikin	  uppgötvuðust	  

hafi	  búsetan	  verið	  með	  öðrum	  hætti.	   (Morgunblaðið,	  2010)	  

6 Samanburður	  við	  Norðurlöndin	  

Í	  þessum	  hluta	  verkefnisins	  ætla	  ég	  að	  bera	   Ísland	  saman	  við	  Norðurlöndin,	  og	  athuga	  

hvort	   ástæða	   sé	   til	   þess	   að	  ætla	   að	   óeðlilegur	   fjöldi	   fólks	   sé	   skráður	   einstæður	   hér	   á	  

landi.	  Ekki	  er	  mikið	  til	  af	  upplýsingum	  um	  þetta	  efni	  og	  aðeins	  hægt	  að	  áætla	  að	  einhver	  

hluti	  einstæðra	  sé	  ranglega	  skráður.	  

Samkvæmt	  Norrænu	  hagtöluárbókinni	  árið	  2013	  er	  skráning	  einstæðra	   foreldra	  alls	  

ekkert	  óeðlileg	  miðað	  við	  önnur	  Norðurlönd.	  Þar	  kemur	  fram	  að	  um	  20%	  af	  fjölskyldum	  

hér	   á	   landi	   eru	   skráð	   sem	   fjölskyldur	   með	   einstætt	   foreldri,	   það	   sama	   er	   upp	   á	  

teningnum	  í	  Finnlandi,	  og	  í	  Danmörku	  og	  Noregi	  eru	  hlutfallslega	  fleiri	  skráðir	  einstæðir	  

foreldrar	  en	  á	  Íslandi.	  (Nordic	  Council	  of	  Ministers,	  2013)	  

Tafla	  4:	  Fjölskyldugerðir,	  hlutföll	  í	  %	  -‐	  Norðurlönd	  2013	  

Ísland Finnland Danmörk Noregur
Hjón 57 61 60 54
Sambúðarfólk 23 18 17 24
Einstæðir 20 20 23 22 	  

	  (Nordic	  Council	  of	  Ministers,	  2013)	  

Eins	   og	   kom	   fram	   í	   kafla	   5	   er	   talsverður	   fjárhagslegur	   ábati	   af	   því	   að	   skrá	   sig	   ekki	   í	  

sambúð,	   þó	   viðkomandi	   aðili	   sé	   í	   raun	   sambúð.	   Í	   þessu	   verkefni	   er	   einungis	   hægt	   að	  

gera	   ráð	   fyrir	   að	   talsvert	   sé	   um	   slík	   bótasvik	   vegna	   þess	   að	   fjárhagslegur	   hvati	   er	   til	  

staðar,	  en	  hingað	  til	  hefur	  íslenska	  almannatryggingakerfið	  ekki	  fundið	  leiðir	  til	  að	  koma	  

í	  veg	  fyrir	  þess	  háttar	  misnotkun	  á	  kerfinu.	  Engar	  opinberar	  tölur	  eru	  til	  um	  hve	  margir	  

eru	  að	  nýta	  sér	  kerfið	  á	  þennan	  hátt.	  	  

7 Eftirlit	  og	  viðurlög	  á	  Norðurlöndunum	  

Nefnd,	  sem	  skipuð	  var	  af	  sænskum	  stjórnvöldum,	  skilaði	  skýrslu	  árið	  2008	  um	  aðferðir	  

til	   að	   vinna	   á	  móti	   bótasvikum	  og	  ólögmætum	  greiðslum	   í	   almannatryggingakerfinu	   á	  

Norðurlöndunum.	  Fram	  kom	  í	  skýrslunni	  að	  réttast	  væri	  að	  norrænu	  ríkin	  myndu	  leggja	  í	  

sameiginlegt	  mat	  á	  umfangi	  ólöglegra	  bótagreiðslna	  og	  skilgreina	  aðgerðir	  til	  að	  draga	  úr	  

bótasvikum.	  Stofnanir	  í	  Danmörku,	  Noregi	  og	  Svíþjóð	  	  eru	  með	  meira	  svigrúm	  til	  eftirlits	  

og	   upplýsingaöflunar	   en	   hér	   á	   landi.	   Fyrrnefnd	   lönd	   auk	   Íslands	   glíma	   við	   vandamál	  

varðandi	   skráningu	   upplýsinga,	   til	   dæmis	   þegar	   umsækjendur	   bóta	   eru	   með	   ranga	  

skráningu	  lögheimilis.	  	  (Ríkisendurskoðun,	  2013)	  

Hér	  í	  næstu	  köflum	  ætla	  ég	  að	  skoða	  hvað	  nágrannalönd	  okkar,	  Danmörk,	  Noregur	  og	  

Svíþjóð	  eru	  að	  gera	  til	  að	  hafa	  eftirlit	  með	  bótasvikum	  og	  hvaða	  eftirlitsheimildir	  

stofnanir	  sem	  greiða	  út	  bætur	  hafa.	  Einnig	  ætla	  ég	  að	  athuga	  hvort	  þessi	  lönd	  séu	  með	  

fyrirbyggjandi	  aðgerðir	  til	  að	  koma	  í	  veg	  fyrir	  bótasvik	  og	  að	  lokum	  að	  skoða	  hversu	  	  

mis	  hörð	  viðurlög	  og	  sektir	  við	  bótasvikum	  eru	  á	  milli	  landanna.	  

	  

7.1 Danmörk	  
Eftirlit	  með	  bótasvikum	  hefur	   aukist	   umtalsvert	   í	   Danmörku	  og	   eru	   það	  nú	   eftirtaldar	  

stofnanir	   sem	   sjá	   um	   eftirlitið:	   sveitarfélög,	   atvinnuleysistryggingasjóðir,	   atvinnumála-‐

ráðuneytið,	   félagsmálaráðuneytið	  og	   skattayfirvöld.	   Stjórnvöld	   í	  Danmörku	  hafa	   gripið	  

eftirfarandi	  aðgerða	  til	  	  draga	  úr	  bótasvikum:	  

! Stofnuð	  var	  sameiginleg	  nefnd	  viðkomandi	  ráðuneyta	  sem	  samhæfir	  aðgerðir	  
gegn	  bótasvikum.	  

! Stofnaðar	   hafa	   verið	   deildir	   innan	   sveitarfélaga	   sem	   sjá	   um	   eftirlit	   með	  
bótagreiðslum.	  

! Bótagreiðslur	  samhæfðar	  með	  miðlægu	  greiðslukerfi.	  

! Lagabreytingar	  hafa	  verið	  gerðar	  til	  að	  efla	  baráttuna	  við	  bótasvik	  .	  

(Ríkisendurskoðun,	  2013)	  

Í	   Danmörku	   hafa	   ríkisstofnanir	   almenna	   heimild	   til	   að	   kanna	   tekjur	   einstaklinga	   ef	  

það	  er	  nauðsynlegt	  fyrir	  þær	  til	  að	  hafa	  eftirlit	  með	  bótagreiðslum.	  Þeim	  sem	  sækja	  um	  

bætur	  ber	  að	  veita	  allar	  nauðsynlegar	  upplýsingar	  til	  að	  stjórnvöld	  geti	  ákvarðað	  réttar	  

bætur.	   Lögum	  hefur	   verið	   breytt	   til	   að	   stjórnsýslan	   eigi	   auðveldara	  með	   að	   skiptast	   á	  

upplýsingum,	   en	   árið	   2009	   var	   stjórnsýslulögum	  ásamt	   lögum	  um	  persónuupplýsingar	  

breytt,	  og	  nú	  getur	  stjórnsýslan	  óskað	  eftir	  upplýsingum	  um	  ákveðna	  einstaklinga	  vegna	  

einstakra	  mála.	  Persónuverndarlögum	  er	  þó	  fylgt	  eftir	  í	  Danmörku	  og	  yfirvöld	  mega	  ekki	  

fá	   nánari	   upplýsingar	   en	   nauðsynlegt	   er	   við	   rannsókn	   máls.	   Einnig	   setja	   lög	   um	  

persónuupplýsingar	   takmörk	   á	   upplýsingaöflun	   þegar	   þeirra	   er	   aflað	   án	   þess	   að	  

viðkomandi	   einstaklingur	   hafi	   veitt	   samþykki	   fyrir	   að	   veita	   upplýsingarnar.	  	  

(Ríkisendurskoðun,	  2013)	  

Viðurlög	  við	  bótasvikum	  eru	  tilgreind	  í	  dönskum	  hegningarlögum	  og	  taka	  lögin	  á	  því	  

þegar	  viðtakandi	  bóta	  sinnir	  ekki	  upplýsingaskyldu	  sinni,	  til	  dæmis	  með	  því	  að	  vanrækja	  

skyldu	  sína	  um	  að	  tilkynna	  um	  breyttar	  aðstæður	  sem	  geta	  haft	  áhrif	  á	  bótarétt.	  Einnig	  

er	  umsækjendum	  bóta	  óheimilt	  að	  nýta	  sér	  mistök	  yfirvalda	  við	  útreikning	  og	  greiðslu	  

bóta	   sem	   og	   að	   veita	   vísvitandi	   rangar	   upplýsingar.	   Framangreind	   brot	   leiða	   af	   sér	  

endurgreiðslu	   kröfu	   á	   viðkomandi	   aðila.	   Viðurlög	   við	   alvarlegustu	   bótasvikunum	   í	  

Danmörku	  er	  fangelsisvist	  að	  hámarki	  níu	  ár.	  	  (Ríkisendurskoðun,	  2013)	  

	  

7.2 Noregur	  
Í	  Noregi	  hafa	  stjórnvöld	  gengið	  lengra	  en	  önnur	  Norðurlönd	  í	  að	  rýmka	  lagaheimildir	  til	  

eftirlits.	  Norska	  vinnumála-‐	  og	  tryggingastofnunin	  (NAV)	  hefur	  sem	  dæmi	  rétt	  á	  að	  rjúfa	  

þagnarskyldu	  í	  lögum	  ýmissa	  stofnanna	  eða	  annara	  aðila,	  til	  að	  fá	  umbeðnar	  upplýsingar	  

sem	  ákvarða	  bótarétt	  einstaklinga.	  	  (Ríkisendurskoðun,	  2013)	  

Umsækjendur	  bóta	  í	  Noregi	  hafa	  mikla	  upplýsingaskyldu	  gagnvart	  NAV,	  en	  þeir	  þurfa	  

að	   afhenda	   allar	   viðeigandi	   upplýsingar	   sem	   geta	   ákvarðað	   bótarétt	   og	   upphæð	  

greiðslna.	   Að	   auki	   ber	   greiðsluþegum	   að	   upplýsa	   NAV	   um	   allar	   þær	   breytingar	   á	  

aðstæðum	   sem	   hafa	   áhrif	   á	   rétt	   umsækjanda	   til	   bóta.	   Sönnunarbyrðin	   hvílir	   á	  

einstaklingum	   til	   dæmis	   vegna	   skráningar	   á	   hjúskaparstöðu.	   Umsækjendum	   ber	   að	  

upplýsa	  um	  hjúskaparstöðu	  sína,	  auk	  þess	  að	  skrá	  hana	  opinberlega	  ef	  hún	  hefur	  áhrif	  á	  

bótarétt.	  Þegar	  bætur	  tengjast	  framfærslu	  barna	  þá	  verða	  einstæðir	  foreldrar	  að	  sanna	  

það	  að	  þeir	  séu	  þeir	  einu	  sem	  koma	  að	  framfærslu	  barna	  sinna	  og	  enginn	  annar	  komi	  að	  

fræmfærslu	  þeirra.	  NAV	  hefur	  rétt	  á	  að	  falast	  eftir	  upplýsingum	  frá	  ýmsum	  aðilum,	  t.d.,	  

vinnuveitendum,	   opinberum	   stofnunum,	   lögregluyfirvöldum,	   menntastofnunum,	  

tryggingafélögum	   og	   öðrum	   fjármálastofnunum.	   Fjármálastofnanir,	   svo	   sem	   bankar,	  

lífeyrissjóðir	  og	  tryggingafélög	  geta	  að	  eigin	  frumkvæði	  veitt	  yfirvöldum	  upplýsingar	  um	  

einstaklinga,	  ef	  grunsemdir	  eru	  um	  að	  ólöglegar	  greiðslur	  séu	  að	  renna	  úr	  bótakerfinu,	  

án	  þess	  að	  fara	  á	  mis	  við	  trúnaðarreglur.	  	  (Ríkisendurskoðun,	  2013)	  

Ætlunin	  með	  þessu	  harða	  eftirliti	  og	  opnu	  flæði	  upplýsinga	  er	  að	  auðvelda	  yfirvöldum	  

að	  finna	  óréttmætar	  bótagreiðslur	  af	  ýmsu	  tagi	  meðal	  annars	  vegna	  rangra	  upplýsinga	  

um	  hjúskaparstöðu,	  ranglega	  skráð	  lögheimili	  og	  fleira.	  NAV	  vinnur	  mikið	  með	  lögreglu	  í	  

eftirliti	   og	   rannsóknum	   á	   svikum,	   en	   vegna	   rannsóknarhagsmuna	   er	   það	   í	  

verklagsreglum	   NAV	   að	   ef	   einstaklingur	   eru	   undir	   rannsókn	   lögreglu	   vegna	   bótasvika	  

skal	  ekki	  upplýsa	  hann	  um	  það	  á	  meðan	  rannsókn	  er	  í	  gangi.	  (Ríkisendurskoðun,	  2013)	  

Í	  Noregi	  er	   lagt	  mikið	  upp	  úr	  því	  að	  efla	  vitund	  almennings	  um	  alvarleika	  bótasvika.	  

Nokkrum	  sinnum	  á	  ári	   gefur	   stofnunin	  út	   fréttatilkynningu	  þar	   sem	  árangur	   af	   eftirliti	  

með	   bótasvikum	   er	   kynntur	   og	   í	   kjölfarið	   berast	   oft	   tilkynningar	   um	   bótasvik.	   Einnig	  

gefur	  NAV	  út	  reglulega	  hvaða	  bótaflokka	  stofnunin	  er	  að	  skoða	  sérstaklega	  hverju	  sinni	  

með	  tilliti	  til	  bótasvika.	  Varnaráhrifin	  verða	  því	  þannig	  að	  þeir	  sem	  eru	  að	  íhuga	  bótasvik	  

hætta	   við	   og	   þeir	   einstaklingar	   sem	   gefið	   hafa	   rangar	   upplýsingar	   leiðrétta	   þær.	  	  

(Ríkisendurskoðun,	  2013)	  

Greiðsluþega	   ber	   að	   endurgreiða	   bætur	   ef	   hann	   hefur	   móttekið	   þær	   gegn	   betri	  

vitund	  eða	  notfært	  sér	  mistök	  annara	  sér	  til	  eigin	  hagnaðar.	  Endurgreiðsluréttur	  skapast	  

einnig	   þegar	   greiðsluþegi	   sýnir	   af	   sér	   stórkostlegt	   hirðuleysi	   eða	   gáleysi.	   Fullur	  

endurgreiðsluréttur	  skapast	  einnig	  þegar	  stofnanir	  sem	  greiða	  út	  bætur	  gera	  mistök	  sem	  

ættu	   að	   vera	   greiðsluþega	   ljós.	   NAV	   getur	   krafist	   	   allt	   að	   10%	   álags	   á	   fjárhæðir	   sem	  

skapast	  með	  endurgreiðslurétti,	  einnig	  er	  heimilt	  að	  draga	  skuldir	  frá	  ógreiddum	  bótum	  

eða	  krefjast	  fjárnáms	  í	  þeim.	  	  (Ríkisendurskoðun,	  2013)	  

Viðurlögin	   í	   norskum	   bótasvikamálum	   eru	   nokkuð	   hörð	   og	   í	   málum	   sem	   fjalla	   um	  

bótasvik	  er	   reynt	  á	  ákvæði	  almennra	  hegningarlaga.	  Hegningarögin	   taka	  á	  bótasvikum	  

sem	   rekja	  má	   til	   vanrækslu,	   stórfellds	   gáleysis	   og	   brota	   sem	   framin	   eru	   af	   ásetningi.	  

Meginreglan	  er	  að	  brot	  gegn	  NAV	  eru	  kærð	  til	  lögreglu.	  Dæmi	  um	  mál	  sem	  yrði	  kært	  til	  

lögreglu	  væri	  ef	  foreldri	  sækir	  um	  bætur	  og	  segir	  að	  það	  sjái	  eitt	  um	  framfærslu	  barns,	  

þegar	  foreldrið	  býr	  í	  raun	  með	  öðrum	  aðila	  sem	  greiðir	  einnig	  fyrir	  framfærslu	  barnsins.	  

Sé	  bótaþegi	   staðinn	   að	   verki	   við	  bótasvik	   telst	   það	   sem	   fullframið	  brot.	   Í	   alvarlegustu	  

bótasvikamálunum	  geta	  viðurlögin	  verið	  fangelsi	   í	  allt	  að	  6	  ár,	  auk	  sekta.	  Sakfelling	  er	  í	  

um	  70%	  þeirra	  mála	  sem	  að	  færð	  eru	  fyrir	  dómstóla.	  (Ríkisendurskoðun,	  2013)	  

	  

7.3 Svíþjóð	  
Í	   Svíþjóð	   ákveður	   Sænska	   tryggingarstofnunin	   bótarétt	   og	   greiðir	   út	   bætur.	   Einnig	   sér	  

stofnunin	  um	  eftirlit	  með	  bótagreiðslum.	  Árið	  2008	  tóku	  sérstök	  bótasvikalög	  gildi	  en	  á	  

Norðurlöndunum	  er	  Svíþjóð	  eina	  landið	  sem	  er	  með	  sérstaka	  löggjöf	  varðandi	  bótasvik.	  

(Ríkisendurskoðun,	  2013)	  

Rannsóknir	   sem	   sænska	   tryggingarstofnunin	   hefur	   framkvæmt	   benda	   til	   þess	   að	  

einungis	   lítill	   hluti	   ólögmætra	   bótagreiðslna	   eru	   endurheimtanlegar.	   Árlegur	  

fjárhagslegur	   árangur	   af	   eftirliti	   á	   árunum	   2010-‐2011	   kom	   í	   veg	   fyrir	   ólögmætur	  

greiðslur	  að	   fjárhæð	  700	  milljónir	   sænskra	  króna	  eða	  um	  12	  milljarða	   íslenskra	  króna.	  

(Ríkisendurskoðun,	  2013)	  

Einstaklingum	  sem	  sækja	  um	  bætur	  ber	  að	  gefa	  upp	  allar	  nauðsynlegar	  upplýsingar	  

sem	  geta	  ákvarðað	   rétt	   til	   greiðslu	  bóta.	   Sænsku	   tryggingarstofnunni	  er	  einnig	  heimilt	  

setja	   sig	   í	   samband	   við	   og	   heimsækja	   umsækjendur	   bóta	   vegna	   rannsóknar	  

bótasvikamála.	  Stofnunni	  ber	  ekki	  skylda	  til	  að	  upplýsa	  einstakling	  sem	  grunaður	  er	  um	  

bótasvik	  um	  að	  rannsókn	  beinist	  að	  honum.	  (Ríkisendurskoðun,	  2013)	  

Í	   Svíþjóð	  eru	  ákvæði	  um	  þagnarskyldu	   sterk	  og	  eru	  einhverjar	   takmarkanir	  á	  hvaða	  

gögn	   má	   afhenda.	   Meginreglan	   varðandi	   þagnarskylduna	   er	   sú	   að	   hún	   gildir	   á	   milli	  

opinberra	   aðila,	   þó	   eru	   undantekningar	   á	   því,	   en	   til	   dæmis	   er	   ætlast	   til	   þess	   að	  

opinberar	  stofnanir	  láti	  aðrar	  stofnanir	  vita	  ef	  grunsemdir	  eru	  um	  bótasvik,	  en	  auk	  þess	  

ber	   að	   tilkynna	   lögreglunni	   um	   slíkar	   grunsemdir.	   Reglugerðir	   sem	   fjalla	   um	  

upplýsingaskyldu	  og	  upplýsingaöflun	  veita	  mismunandi	  heimildir	  á	  milli	  bótaflokka.	  Sem	  

dæmi	   ber	   bönkum	   skylda	   til	   að	   veita	   upplýsingar	   um	   atriði	   sem	   hafa	   áhrif	   á	  

húsnæðisbætur.	   Sænska	   tryggingastofunin	   getur	   einnig	   fengið	   upplýsingar	   um	   skráð	  

póstfang	  hjá	  póstþjónustunni.	  Stofnunin	  hefur	  einnig	  rétt	  á	  að	  fá	  upplýsingar	  frá	  öllum	  

opinberum	   stofnunum	   séu	   upplýsingarnar	   nauðsynlegar	   til	   að	   stofnunin	   geti	   uppfyllt	  

skyldur	   sínar.	   Sænska	   tryggingastofnunin	   hefur	   þó	   engan	   rétt	   gagnvart	   einkareknum	  

fyrirtækjum	   til	   að	   nálgast	   upplýsingar,	   stofnuninni	   er	   heimilt	   að	   biðja	   um	   ákveðnar	  

upplýsingar	  en	   	   á	   fyrirtækjunum	  hvílir	   ekki	   skylda	   til	   að	   veita	   viðkomandi	  upplýsingar.	  

Vinnuveitendur	  og	  tryggingafélög	  verða	  hins	  vegar	  að	  veita	  upplýsingar.	  Ef	  aðilar	  neita	  

að	   veita	   upplýsingar	   hefur	   stofnunin	   þó	   ekki	   nein	   lagaleg	   úrræði	   til	   að	   nálgast	  

upplýsingarnar	  með	  öðrum	  leiðum.	  (Ríkisendurskoðun,	  2013)	  

Lögunum	   sem	   fjalla	   sérstaklega	   um	   bótasvik	   og	   tóku	   gildi	   árið	   2008,	   var	  ætlað	   að	  

einfalda	  meðferð	  mála	  um	  bótasvik.	  Ákvæði	  í	  lögunum	  eru	  skýrari	  og	  viðurlögin	  harðari.	  

Áður	  en	  þessi	  lög	  tóku	  gildi	  voru	  viðurlögin	  í	  slíkum	  málum	  tekin	  úr	  hegningarlögunum,	  

en	  menn	  töldu	  að	   lögin	  væru	  of	   flókin	  og	  að	  erfitt	  væri	  að	  fella	  bótasvik	  undir	  ákvæði	  

þeirra.	  Samkvæmt	  nýju	  lögunum	  telst	  brotið	  hafa	  verið	  framið	  þegar	  greiðsluþegi	  veitir	  

rangar	  upplýsingar	  um	  hagi	  sína.	  Greiðsluþega	  ber	  að	  endurgreiða	  stofnuninni	  allar	  þær	  

bætur	  sem	  hann	  hefur	  móttekið	  gegn	  betri	  vitund	  eða	  ef	  hann	  hefur	  notfært	  sér	  mistök	  

annara	   	   til	   eigin	   hagnaðar.	   Viðurlögin	   við	   bótasvikum	   í	   Svíþjóð	   eru	   mishörð	   eftir	  

alvarleika	   brota,	   refsingar	   geta	   verið	   sektir	   og	   allt	   upp	   í	   sex	   ára	   fangelsi.	   

(Ríkisendurskoðun,	  2013)	  

8 Eftirlit	  og	  viðurlög	  á	  Íslandi	  

Samkvæmt	  skýrslu	  Ríkisendurskoðunnar	  um	  eftirlit	  með	  bótagreiðslum	  var	  sett	  á	  stofn	  

sérstök	   eining	   innan	   Tryggingastofunar	   á	   árinu	   2005	   til	   að	   hafa	   eftirlit	   með	  

bótagreiðslum.	  Á	  árinu	  2011	  voru	  rannsökuð	  531	  mál	  og	  af	  þeim	  leiddu	  256	  þeirra	  mála	  

til	   lækkunar	   á	   greiðslum.	   Í	   nóvember	   2012	   höfðu	   rannsóknir	   þessarar	   einingar	   innan	  

Tryggingastofnunnar	   borið	   þann	   árangur	   að	   stöðvaðar	   voru	   ólögmætar	   greiðslur	   að	  

fjárhæð	  93,8	  milljónir	  króna	  á	  ársgrundvelli.	  Tryggingastofnun	  hefur	  ekki	  tekist	  að	  áætla	  

hvert	   heildar	   umfang	   allra	   svika	   og	   mistaka	   við	   greiðslu	   bóta	   gæti	   verið	   og	   þar	   af	  

leiðandi	   er	   það	   vandkvæðum	   háð	   að	   meta	   árangur	   stofnunarinnar	   við	   að	   uppræta	  

bótasvik.	  Stofnunin	  hefur	  einnig	  ekki	  nýtt	  fyrirbyggjandi	  aðgerðir	  til	  að	  koma	  í	  veg	  fyrir	  

bótasvik	   eins	   og	   til	   dæmis	   auglýsingar	   sem	   kynna	   skaðsemi	   bótasvika	   á	  

almannatryggingakerfinu.	  (Ríkisendurskoðun,	  2013)	  

Greiðslur	  vegna	   laga	  um	  almannatryggingar	  og	   félagslega	  aðstoð	  voru	  á	  árinu	  2011	  

samtals	   um	   67,3	   milljarðar	   króna.	   Ef	   miðað	   er	   við	   hlutfall	   áætlaðra	   bótasvika	   í	  

Danmörku,	   sem	  er	  um	  3-‐5%,	  má	  áætla	  að	  hér	  á	   landi	  hafi	  ólögmætar	  greiðslur	  numið	  

allt	   frá	  2,4	   til	  3,4	  milljörðum	  króna	   	  á	  árinu	  2011.	  Þær	  greiðslur	  sem	  stöðvaðar	  voru	  á	  

árinu	   2011,	   93,8	   milljónir	   króna,	   eru	   aðeins	   lítill	   hluti	   af	   þeirri	   upphæð.	  

(Ríkisendurskoðun,	  2013)	  

Helsta	  hættan	  á	  bótasvikum	  er	  þegar	  umsækjendur	  bóta	  gefa	  upp	  rangar	  upplýsingar	  

um	   aðsetur,	   tekjur	   og	   hjúskaparstöðu.	   Tryggingastofnun	   telur	   að	   mesta	   hættan	   á	  

misnotkun	  á	  almannatryggingakerfinu	  er	  þegar	  foreldar	  skrá	  sig	  sem	  einstæða	  foreldra	  

þegar	   þeir	   eru	   í	   raun	   í	   sambúð,	   einnig	   þegar	   einstaklingar	   fá	   heimilisuppbót	   sem	  þeir	  

eiga	  ekki	  rétt	  á.	  Við	  eftirlit	  kemur	  einnig	  oftar	  en	  ekki	  í	  ljós	  að	  einstaklingar	  hafa	  vanrækt	  

skyldu	   sína	   til	   að	   upplýsa	   um	   breyttar	   aðstæður	   eða	   hafa	   gefið	   upp	   vísvitandi	   rangar	  

upplýsingar	  varðandi	  aðstæður	  sínar.	  	  (Ríkisendurskoðun,	  2013)	  

Tryggingastofnun	  hefur	  ekki	  verið	  að	  nýta	  sér	  þær	  heimildir	  sem	  stofnunin	  hefur	   til	  

eftirlits	   samkvæmt	   lögum.	   Stofnunin	   hefur	   heimild	   til	   að	   afla	   upplýsinga	   um	  

umsækjendur	   bóta	   og	   heimild	   til	   samkeyrslu	   upplýsinga	   við	   aðrar	   stofnanir	   en	   þessar	  

eftirlitsheimildir	   hafa	   ekki	   verið	   nýttar	   sem	   skyldi.	   Einnig	   hefur	   stofnunin	   aldrei	   beitt	  

þeirri	   heimild	   að	   bæta	   dráttarvöxtum	   við	   þær	   bætur	   sem	   hafa	   verið	   fengnar	   með	  

bótasvikum.	   Tryggingastofnun	   hefur	   heimild	   til	   að	   biðja	   um	   upplýsingar	   frá	   öðrum	  

stofnunum	   s.s.	   Ríkisskattstjóra,	   Vinnumálastofnun	   og	   Sjúkratryggingum	   Íslands,	   ásamt	  

fleiri	  opinberum	  stofnunum.	  Stofnunin	  hefur	  þó	  mun	  takmarkaðri	  heimildir	  til	  að	  sinna	  

eftirliti	   ásamt	   því	   að	   heimildir	   fyrir	   samnýtingu	   upplýsinga	   á	  milli	   stofnanna	   eru	  mun	  

takmarkaðri	   en	   á	   norðurlöndunum.	   Erfitt	   getur	   því	   reynst	   að	   sannreyna	   hvort	  

upplýsingar	   sem	   greiðsluþegar	   gefa	   upp	   við	   umsókn	   séu	   réttar	   og	   er	   því	   hætta	   á	   að	  

óréttmætar	  umsóknir	  um	  bætur	  séu	  samþykktar.	  (Ríkisendurskoðun,	  2013)	  

Þann	   14.janúar	   2014	   voru	   gerðar	   breytingar	   á	   lögum	   nr.	   100/2007	   um	  

Almannatryggingar	  sem	  ætlaðar	  voru	  í	  að	  auka	  heimildir	  Tryggingastofnunar	  til	  eftirlits,	  

en	   í	   lögunum	   eru	   nefndar	   allar	   þær	   stofnanir	   sem	   hafa	   skyldu	   til	   að	   láta	  

Tryggingastofnun	   fá	   allar	   þær	   upplýsingar	   sem	   nauðsynlegar	   teljast	   til	   að	   hægt	   sé	   að	  

framfylgja	   lögunum,	   en	   fyrir	   breytingarnar	   gat	   Tryggingastofnun	   ekki	   óskað	   eftir	  

upplýsingum	  frá	  aðilum	  sem	  ekki	  voru	  nefndir	  í	  lögunum.	  Önnur	  breyting	  sem	  gerð	  var	  á	  

lögunum	  var	  sú	  að	  umsækjendum	  bóta	  er	  nú	  skylt	  að	  taka	  þátt	  í	  meðferð	  mála	  ef	  þörf	  er	  

á,	  meðal	   annars	   er	  þeim	   skylt	   að	   koma	   í	   viðtal	   og	   að	   veita	   allar	   þær	  upplýsingar	   sem	  

nauðsynlegar	  eru	  til	  að	  ákvarða	  rétt	  viðkomandi	  til	  bóta.	  Þá	  var	  einnig	  sett	  sú	  skylda	  á	  

einstaklinga	  að	  tilkynna	  Tryggingastofnun	  um	  allar	  þær	  breytingar	  sem	  gætu	  haft	  áhrif	  á	  

greiðslur.	  (Alþingi,	  2014)	  

Samkvæmt	  lögum	  nr.	  100/2007	  er	  það	  skylda	  Tryggingastofnunar	  að	  sannreyna	  hvort	  

bætur	  sem	  greiddar	  eru	  út	  eiga	  rétt	  á	  sér.	  Stofnunin	  hefur	  rétt	  að	  að	  endurskoða	  rétt	  til	  

bóta	  hvenær	   sem	  er	  og	   leiðrétta	   samkvæmt	  þeim	  breytingum	  sem	  gætu	  hafa	  orðið	  á	  

aðstæðum	   bótaþega.	   Ef	   grunur	   er	   á	   því	   að	   réttur	   til	   bóta	   sé	   ekki	   til	   staðar	   hefur	  

stofnunin	   heimild	   til	   að	   fresta	   greiðslum	   tímabundið	   á	  meðan	  málið	   er	   rannsakað.	   Ef	  

það	  kemur	  svo	  í	  ljós	  að	  bótaréttur	  sé	  ekki	  til	  staðar	  hefur	  stofnunin	  heimild	  til	  að	  stöðva	  

greiðslur	  ótímabundið.	  Ef	  grunur	  er	  um	  að	  bætur	  séu	  greiddar	  vegna	  rangra	  upplýsinga	  

frá	   greiðsluþega	   er	   Tryggingastofnun	   heimilt	   að	   afla	   upplýsinga	   frá	   þriðja	   aðila	   sem	  

varða	   bótagreiðslur.	   Séu	   þessar	   grunsemdir	   á	   rökum	   reistar	   skal	   viðtakandi	   bóta	  

endurgreiða	   alla	   þá	   fjárhæð	   sem	   honum	   var	   greidd	   að	   viðbættu	   15%	   álagi.	    (Alþingi,	  

2014)	  	  	  

Tryggingastofnun	  hefur	  mjög	  takmarkaðar	  lagaheimildir	  til	  að	  kæra	  mál	  til	  dómsstóla	  

og	   eru	  mál	   sjaldnast	   kærð	   til	   lögreglu.	  Málin	   stoppa	   hjá	   lögreglu	   en	   ekkert	  mál	   hefur	  

komið	  fyrir	  dómstóla	  hér	  á	  landi	  þar	  sem	  bótaþegi	  hefur	  verið	  ákærður	  og	  dæmdur	  fyrir	  

bótasvik.	  (Ríkisendurskoðun,	  2013)	  

9  Lokaorð	  

Niðurstaða	  verkefnisins	  er	  sú	  að	  það	  er	  augljós	  fjárhagslegur	  hvati	  fyrir	  einstaklinga	  að	  

skrá	  sig	  ekki	  í	  sambúð	  með	  það	  fyrir	  augum	  að	  fá	  greiddar	  hærri	  bætur	  og	  til	  að	  öðlast	  

hærri	  afslætti	  af	  leikskólagjöldum.	  Ekki	  var	  unnt	  að	  fá	  nægjanleg	  gögn	  til	  að	  meta	  hversu	  

margir	  hér	  á	  landi	  stundi	  þess	  konar	  bótasvik,	  en	  gera	  má	  ráð	  fyrir	  því	  að	  einhver	  fjöldi	  

fólks	  þiggi	  ranglega	  bætur.	  	  

Tryggingastofnun	   hefur	   ekki	   nægjanlegar	   eftirlitsheimildir	   til	   að	   koma	   í	   veg	   fyrir	  

bótasvik	  og	  er	  stofnunin	  nokkuð	  vanþróuð	  þegar	  kemur	  að	  eftirliti	  í	  samanburði	  við	  þau	  

Norðurlönd	   sem	   skoðuð	   voru	   í	   verkefninu.	   Á	   þeim	  Norðurlöndum	   sem	   voru	   skoðuð	   í	  

verkefninu	   eru	   viðurlögin	   við	   bótasvikum	   mjög	   hörð,	   en	   þyngsti	   dómurinn	   vegna	  

bótasvika	  er	  í	  Danmörku	  og	  er	  allt	  að	  9	  ára	  fangelsi.	  Hér	  á	  landi	  hefur	  hins	  vegar	  aldrei	  

verið	  dæmt	  í	  máli	  um	  bótasvik	  og	  því	  er	  ekki	  hægt	  að	  segja	  til	  um	  hversu	  hörð	  refsingin	  

væri.	   Tryggingastofnun	   hefur	   þó	   heimild	   til	   að	   krefjast	   endurgreiðslu	   á	   ranglega	  

fengnum	  bótum	  að	  viðbættu	  15%	  álagi.	  

Hér	  á	  landi	  er	  ekki	  mikil	  umræða	  um	  bótasvik,	  sama	  af	  hvaða	  gerð	  þau	  eru,	  en	  þörf	  

virðist	  vera	  á	  meiri	  umræðu	  um	  tap	  samfélagsins	  af	  bótasvikum.	   Í	  Noregi	  er	  mjög	  virk	  

umræða	  um	  bótasvik	  og	  gefnar	  eru	  út	  fréttatilkynningar	  reglulega	  um	  árangur	  af	  eftirliti.	  

Á	  Íslandi	  þyrfti	  að	  taka	  upp	  svipaða	  stefnu,	  þ.e.	  fræða	  almenning	  um	  skaðsemi	  bótasvika	  

og	  hvetja	  fólk	  til	  að	  tilkynna	  bótasvik,	  hafi	  það	  grun	  um	  að	  slíkt	  eigi	  sér	  stað.	  	  

